
UiTM MUKAH PERKUKUH KPI DAN STRATEGI
MELALUI BENGKEL SEMAKAN SUKU KEDUA 2025

Universiti Teknologi MARA (UiTM), Cawangan Sarawak Kampus Mukah meneruskan
komitmennya dalam memastikan pelaksanaan perancangan strategik universiti berjalan
lancar dengan menganjurkan Bengkel Semakan Semula Petunjuk Prestasi dan
Perancangan Strategik Suku Kedua Tahun 2025. Program anjuran Unit Perancangan
Strategik ini berlangsung pada 8 Julai 2025 di Bilik Seminar, Takan Berambih dan
menghimpunkan barisan pengurusan tertinggi bersama ketua-ketua jabatan serta unit
berkaitan.

Matlamat utama bengkel ini adalah untuk menyemak, menilai dan menambah baik
pencapaian KPI, di samping mengenal pasti jurang prestasi serta merangka strategi
penambahbaikan yang sesuai bagi meningkatkan keberkesanan pelaksanaan. Langkah
ini diharap dapat menjamin pencapaian sasaran KPI universiti secara lebih berfokus,
mampan dan selari dengan aspirasi pendidikan tinggi negara.

Antara objektif bengkel ialah menyemak
semula pencapaian KPI suku pertama 2025
melalui analisis SWOT yang menilai kekuatan,
kelemahan, peluang dan ancaman. Selain itu,
bengkel ini turut merangka strategi
penambahbaikan serta pelan tindakan baharu
yang bersifat praktikal dan berimpak tinggi,
seterusnya meningkatkan kefahaman serta
penglibatan menyeluruh daripada semua
jabatan dan unit dalam melaksanakan pelan
strategik universiti.

UiTM Cawangan Sarawak Kampus Mukah menegaskan bahawa bengkel ini bukan
sekadar semakan prestasi, malah menjadi wadah untuk menggalakkan idea baharu
serta inovatif dalam menambah baik strategi pelaksanaan. Kejayaan program ini
dijangka dapat melonjakkan prestasi universiti di peringkat nasional serta menyumbang
kepada pembangunan bakat dan penghasilan modal insan berkualiti tinggi untuk
negara.

